
BASES DA XINCANA INDIANA 2026

1. Obxecto da actividade

A Xincana Indiana é unha actividade lúdica dirixida exclusivamente a persoas

maiores de 18 anos, organizada no marco das festas indianas de Ribadeo.

Trátase  dun  xogo  por  equipos  no  que  os  participantes  deberán  superar

diferentes probas repartidas por distintos puntos do casco urbano. O obxectivo

será completar o percorrido obtendo a maior puntuación posible.

2. Desenvolvemento da xincana

A xincana dará comezo ás 17:00 horas.

Todos os  equipos deberán presentarse  ás  16:45 horas  no punto  de saída,

situado na rúa San Roque, onde o capitán ou capitá de cada equipo recibirá as

instrucións iniciais e o material necesario.

Cada equipo recibirá unha primeira pista que lle permitirá localizar o primeiro

punto de control.

En  cada  control,  o  xuíz  ou  xuíza  responsable  propoñerá  unha  proba  que

deberá ser realizada por todo o equipo. Unha vez rematada, facilitarase a pista

para localizar o seguinte control.

Ao finalizar todas as probas, o equipo deberá entregar todo o material no lugar

indicado  polo  último  xuíz  ou  xuíza  para  que  o  xurado  poida  contabilizar  a

puntuación final.

3. Inscrición

 Os equipos estarán formados por un mínimo de 5 e un máximo de 10

participantes.

 Poderán participar un máximo de 16 equipos.

 A inscrición realizarase a través do correo electrónico:

xincanaribadeoindiano@gmail.com



No correo deberá indicarse:

 Nome do equipo.

 Nome e apelidos dos integrantes.

 Nome do capitán ou capitá.

 Teléfono e/ou correo electrónico de contacto.

As  prazas  asignaranse  por  rigorosa  orde  de  recepción  dos  correos

electrónicos.

4. Requisitos de participación

Para participar será necesario:

 Ter cumpridos os 18 anos no día da celebración.

 Que todos os membros do equipo participen conxuntamente en todas as

probas.

 Respectar o número máximo e mínimo de integrantes.

 O capitán  ou capitá  deberá  confirmar  a  participación  e  a  quenda de

saída coa organización antes do inicio da actividade.

 As  persoas  que  non  poidan  consumir  bebidas  alcohólicas  deberán

comunicalo previamente á organización para que poidan adaptarse as

probas, sempre que sexa posible.

 Non se permitirá que menores de idade acompañen aos equipos durante

o desenvolvemento da actividade.

5. Normas de participación

Todos os participantes comprométense a:

 Respectar aos demais equipos.

 Respectar aos xuíces, voluntariado e organización.



 Cumprir as normas establecidas en cada proba.

 Respectar o mobiliario urbano e o patrimonio.

 Manter unha actitude deportiva e de compañeirismo.

 Non  dificultar  nin  interferir  no  desenvolvemento  das  probas  doutros

equipos.

A organización poderá expulsar a calquera participante ou equipo que manteña

unha actitude violenta, ofensiva ou que poña en risco a seguridade propia ou

allea.

6. Sistema de puntuación

Cada proba será valorada polos xuíces segundo criterios como:

 Correcta execución.

 Traballo en equipo.

 Participación de todos os integrantes.

 Rapidez, cando proceda.

 Actitude e implicación.

Os/as xuíces serán os encargados de asignar a puntuación correspondente.

A  organización  poderá  propoñer  probas  ou  retos  adicionais  que  permitirán

conseguir puntos extra. Estes anunciaranse a través das redes sociais oficiais

de Ribadeo Indiano e/ou mediante correo electrónico.

7. Penalizacións

O xurado poderá descontar puntos ou incluso descualificar un equipo cando:

 Non participen todos os integrantes nas probas.

 Se incumpran as instrucións dos xuíces.

 Exista comportamento antideportivo.



 Se produzan faltas de respecto cara á organización,  ao público ou a

outros participantes.

 Se detecte calquera intento de facer trampas.

As decisións do xurado serán definitivas e inapelables.

8. Premios

Recibirán premio os tres equipos que obteñan a maior puntuación total.

A entrega realizarase ás 22:30 horas dese mesmo día no Quiosco do parque.

En caso de empate, o xurado resolverao atendendo á maior puntuación obtida

nas probas de habilidade e, se persistise, mediante unha proba de desempate.

9. Seguridade

Cada participante comprométese a actuar con responsabilidade durante toda a

actividade.

A organización non se fará responsable dos danos ocasionados por condutas

imprudentes ou polo incumprimento das normas da xincana.

En caso de emerxencia ou por causas de forza maior, a organización poderá

modificar o percorrido, suspender probas ou cancelar a actividade.

10. Protección de datos e dereito de imaxe

A participación na xincana implica a autorización para que a organización poida

captar fotografías e vídeos da actividade con fins exclusivamente divulgativos e

promocionais relacionados co evento.

Os datos persoais facilitados durante a inscrición serán utilizados unicamente

para a xestión da actividade e serán tratados conforme á normativa vixente en

materia de protección de datos.

11. Aceptación das bases



A inscrición na Xincana Indiana implica a lectura e aceptación íntegra destas

bases, así como o compromiso de cumprir todas as normas establecidas pola

organización e polo xurado.


